
〈馬丹陽陶回言於王導。請及峻。未至。急。斷阜陵界守江西當利諸口彼少我衆。一戰决矣。若峻未來。可徃逼其城。今不先徃。峻必先至峻至。則人心〉

〈危駭。難與戰矣此時不可失也。導然之。庾亮不從。三年春正月。蘇峻濟自横江。二月峻兵入臺城。司徒導謂侍中褚翜曰。至尊當御正殿。君可啓〉

〈令速出。翜即入上閤。躬自抱帝。登太極前殿。導及光祿大夫陸曄。荀崧。尚書張闓。共登御床擁衛。峻稱詔大赦。以導有德望。猶使以本官居巳之右。〉

〈峻自爲驃騎將軍録尚書事。峻逼遷帝於石頭。導固爭不從。帝哀泣升車。宫中慟哭。初蘇峻遣尚書張闓。權督東軍。司徒導。宻令以太后詔諭三吳〉

〈吏士使起義兵救天子。會給由史王舒以庾氷爲奮武將軍。使。將兵一萬西渡浙江。於是吳興太守虞澤。吳國内史蔡謨等。皆舉兵應之。陶侃使毛〉

〈實攻祖約。約敗。蘇峻腹心路永匡術賈寧恐事不濟。勸峻盡誅。司徒導等諸大臣。更樹腹心。峻雅敬導不許。永等更貳於峻。導使參軍表耽潜誘永〉

〈使歸順。九月戊申。導携二子與永皆奔白石。壘名。陶侃將李根所築也。八月。侃兵斬峻。峻衆立峻弟逸爲主。四年。諸軍撃斬蘇逸。司徒導入石頭〉

〈令取故節。陶侃笑曰。蘇武節似不如是。導有慙色。是時宫闕灰燼温嶠欲遷都豫章。三吴之豪請都。會稽。二論紛紜。未决。司徒導曰。古之帝王。不〉

〈必以豐儉移都。苟務本節用。鎮之以静。羣情自安。由是不復徙都。京邑遂安。胡氏曰。建立都邑。必占形勢。握輕重之權。必據要津。觀方來之會。故自〉

〈古都于北者。未有不跨越河華而都于南者。未有不經營建康。建康此限淮泗。東連甌吴。西通荆蜀。利盡南海。水舟陸車道里均適。山川形勝。真一〉

〈都會。劉玄德。周𣴑天下。亦言建康。王者之宅。故六朝。作邑。堅守不動。雖大盗屢起。而根本常存。王導之於東𣈆。自引衆才布之中外。又定大議。不肯〉

〈遷都。兹其爲元功之首歟。溫平南豫章之計劣矣。三吳豪傑請都會𥡴。何異坎蛙誇恃缺甃。未知東海者歟。路永匡術賈寧皆峻之黨也。峻未敗。永〉

〈等去。峻歸朝廷。王導欲賞以官爵。温嶠曰。永等皆峻之腹心。首爲亂階。罪莫大焉。晚雖改悟。未足以贖前罪。得全首領爲幸多矣。豈可復褒寵之哉。〉

〈導乃止。朝議欲留温嶠輔政。嶠以王導先帝所任。固讓逺藩。庾亮。泥首謝罪。欲闔門投竄山海。帝手詔慰諭曰。此社稷之難。非舅之責。亮乃求外鎮〉

〈自效。出爲都督豫州揚州之江西宣城諸軍事。鎮蕪湖。陶侃温嶠之討蘇峻也。移檄征鎮使。各引兵入援。湘州刺史卞敦擁兵不赴。又不給軍糧。遣〉


〈督護將數百人隨大軍而巳。朝野莫不恠歏。及峻平。陶侃奏敦。阻軍顧望。不赴國難。檻車收付廷尉。王導以䘮亂之後。冝加寬宥。轉敦安南將軍廣〉

